
PROIEKTUKO ERAKUNDEAK 

Proiektuan partaide diren erakundeak: 

 

 

 

Goiko bost erakundeak izan dira 2024 honetan zehar proiektuko erakunde partaideak. 

Erakunde horietako hiruk, gainera (Ahize-AEK, Emun eta Elhuyar), besteek baino 

inplikazio zuzenagoa izan dute egitasmoaren garapenean, Uler-saioak metodologiarako 

eratutako aditu-taldean ordezkari bana duten neurrian. 

Proiektuan partaide eta babesle diren erakundeak:  

 

2024an hiru erakunde publikoren babes ekonomikoa jaso du Aldahitz proiektuak. 

Babesle nagusia Gipuzkoako Foru Aldundia izan da (Etorkizuna Eraikiz eta Hizkuntza 

Berdintasuneko Zuzendaritza). Erakunde horiek proiektuan “partaide eta babesle” izan 

dira. 

Proiektua lankidetzan: 

 

Bestalde, lankidetzari dagokionez, hiru erakunderekin aritu gara 2024. urtean -maila 

batean edo bestean- lankidetzan. Batetik, Ikerketa Taldetik, harremanak mantendu dira 

neurri batean Equiling Ikerketa taldearekin. Bestetik, aholkularitza mailan zenbait lan 

egin dira EHUko Pello Jauregi ikerlariarekin. Azkenik, Uler-saioak metodologian 

lankidetzan aritu gara HABErekin.  

 

  

https://www.aek.eus/eu/zerbitzuak/ahize
https://www.emun.eus/
https://artez.eus/
https://www.gipuzkoa.eus/eu/web/hizkuntzaberdintasuna
https://www.euskadi.eus/eusko-jaurlaritza/hizkuntza-politika/
https://www.euskarabidea.es/
https://www.ehu.eus/eu/web/hezkuntza-eta-kirol-fakultatea/hezkuntzaren-teoria-eta-historia-hh
https://www.habe.euskadi.eus/hasiera/
https://www.elhuyar.eus/eu/zerbitzuak/hizkuntza-zerbitzuak-eta-euskara-planak

1 GARAPEN TALDEA ETA PROIEKTUAREN 

KUDEAKETA OROKORRA 

 

 2024 

Egiteko nagusiak 1 2 3 4 5 6 7 8 9 10 11 12 

1.- Garapen Taldea eta kudeaketa orokorra                          

Garapen Taldeko bilerak eta koordinazioa             

Egitasmoa 2024 – diseinua eta planifikazioa             

Egitasmoaren jarraipena eta kudeaketa             

Memoria-txostenak 2024             

Egitasmoa 2025 – diseinua             

Harremanak (GTkoak eta kanpokoak)             

 

2024. urte honetan, proiektua kudeatzeko modu orokorra aurreko urteetakoaren 

antzekoa izan da. Proiektuko Garapen Taldea izan da erabaki eta koordinazio gune 

nagusia, eta bertan elkartu dira proiektuan “partaide” zein “partaide eta babesle” diren 

zortzi erakundeetako ordezkariak.  

Garapen Taldeak bi bilera egin ditu urtean zehar, aurrez aurrekoak eta on-line motakoak 

konbinatuz: martxoan eta ekainean. Bilera horien bitartez egin da erakunde horietatik 

urteko egitasmoaren jarraipen nagusia. 

Garapen Taldeko bilerez gain, lehentasunezko egitekoak izan dira lan-ildo honetan 

urteko egitasmoaren diseinua, planifikazioa eta haren urte osoko jarraipena eta 

kudeaketa. Era berean, ohi bezala, urtearen amaiera aldera garaturiko jardueraren 

memoria-txostena osatu da. 

Lehentasunezko lan horiez gain, urtean zehar harremanak mantendu dira, bai Garapen 

Taldeko erakundeekin eta bai proiektutik kanpokoekin. Azkenik, urtea amaitu aurretik 

2025eko egitasmoaren oinarri nagusiak landu dira. 

2 GIPUZKOA ARIGUNE 

 

 2024 

Egiteko nagusiak 1 2 3 4 5 6 7 8 9 10 11 12 

2.- Gipuzkoa arigune                         

Batzordea eta jarraipena             

Bulego teknikoarekin koordinazioa             

Esp. – Eusle – Ulerriz.- Materialak              

Esp. berriak – Eusle / Ulerriz./ Uler-saioak –                 A             

Urte guztian zehar landu den lan-ildoa izan da Gipuzkoa arigune-koa. 2023. urtean 

zehar proiektuaren oinarriak finkatu ondoren, aurtengo urtean zehar hautatutako 

guneetan pilotatzeak abiatzeko lanak egin dira proiektu horretan. Aldahitz Ikerketak 

zuzeneko inplikazioa izan du garapen horretan, eta bere ekarpena egin du proiektuko 

metodologietatik eta hizkuntza-ohituren aldaketa-prozesuen gaineko ezagutzatik.  

2024. urte osoan zehar Aldahitz-eko Ikerketa Taldeko kideek modu iraunkorrean hartu 

dugu parte Gipuzkoa arigune proiektuaren batzordean. Horrez gain, Aldahitz-en 

2024ko Egitasmoa diseinatzeko orduan oso kontuan hartu da Gipuzkoa arigune 

proiektuaren garapena, eta urtean zehar zaindu da bien arteko osagarritasuna eta 

koordinazioa. Esate baterako, batzordearen martxoko saioan, Aldahitz Ikerketaren 

urteko egitasmoaren aurkezpena egin zen. → ikus 10.27 Eranskina 

Horrekin batera, proiektu honen eguneroko garapenean ari den bulego teknikoarekin 

koordinazioan aritu gara urte osoan zehar, une bakoitzean behar izan diren lanketak 

eginaz. 

Esperientzia berriak. Eusle. Ulerrizketa. Materialak eta irizpideak 

Gipuzkoa arigune proiektuaren pilotatzeetan eta guneetan Eusle eta Ulerrizketa 

metodologien esperientzia pilotu edo/eta egokituak egin ahal izateko materialak eta 

irizpideak landu dira urtean zehar, neurri batean. Tartean, kontuan hartu da Eusle eta 

Ulerrizketa metodologiak, lan-munduko esparruetan ez ezik, bestelako eremu eta 

testuingurutan aplikatzeko aukera. Prozesu hori ez da amaitu, dena den, eta 2025. 

urtean osatuko da lan hau. 

Besteak beste, Eusle metodologiaren kasuan, esperientzia berrien lokalizaziorako eta 

baloraziorako bildu beharreko informazioa eguneratu da, lokalizazio-fitxa berri batekin. 

→ ikus 10.1 Eranskina 

Ulerrizketa metodologiaren kasuan ere landu dira esperientzia berriak antolatzeko 

irizpideak eta materialak, besteak beste, esperientzia bat antolatzeko eman beharreko 

urratsak, eta urrats bakoitzerako materialak. → ikus 10.2 Eranskina 

3 ULER-SAIOAK METODOLOGIA 

 

 2024 

Egiteko nagusiak 1 2 3 4 5 6 7 8 9 10 11 12 

3.- Uler-saioak metodologia                                         A                         

Esp. 2023-2024. Jarraipena - datu-jasoketa             

Esp. 2023-2024. Berriak abiatu + jarraipena             

Esp. 2023-2024. Itzulketa partzialak             

Aditu-taldea – esperientziak + metodologia             

Metodologiaren zabalkundea – lankidetza             

Trebatzaileen formakuntza             

Metodologiaren garapena - hobekuntza             

 

Aurreikusi bezala, eta goiko kronograman ikus daitekeen moduan, Uler-saioak 

metodologiaren atalean garatu da Aldahitz Ikerketa proiektuko 2024ko egitasmoaren 

zatirik zabalena. 

2024an zehar 9 gunetan antolatu eta garatu dira Uler-saioak metodologiaren 

esperientziak. 5 kasutan ziklo bakarreko esperientziak izan dira, eta lau kasutan bi ziklo 

osatu dira bata bestearen jarraian. Azpiko taulan adierazten dira 9 gune horietako 

taldeen esperientziak zein daten artean garatu diren eta Uler-saioak metodologiako zein 

ziklo osatu dituzten. 

 

Esperientzien aldi edo unitate gisa 2023-2024 ikasturtea hartu den arren, 2024ko 

udazkenean jarraipena eman zaie taulako 2., 3. eta 6. zenbakidun esperientziei. 

Bestalde, harremanak egin dira 2024-2025 ikasturtean, 2025eko urtarriletik aurrera 

esperientzia berriak antolatzeko. 

Lan guzti horren garapena, nagusiki aditu-taldea-k landu eta garatu du, Aldahitz-eko 

Ikerketa Taldearekin koordinatuta 

TALDEA Udalerria Uler-saioak ZIKLOAHASIERA-DATA AMAIERA-DATAUler-saioak ZIKLOAHASIERA-DATA AMAIERA-DATA

1 Beasain ostalariak Beasain Uler-saioak 2 Azaroak 6 Urtarrilak 15 Uler-saioak 3 Urtarrilak 17 Ekainak 3

2
SOS+Koldokide nahasita 

(Goiza)
Errenteria Uler-saioak 1 Azaroak 7 Urtarrilak 18 Uler-saioak 2 Otsailak 15, Maiatzak 21

3
SOS+Koldokide nahasita 

(Arratsaldea)
Errenteria Uler-saioak 2 Azaroak 9 Otsailak 13 Uler-saioak 3

4 EDE Fundazioa Bilbo Uler-saioak 3 Azaroak 9 Martxoak 12

5 Ederfil Becker Legorreta Uler-saioak 1 Urtarrilak 8 Martxoak 13

6 EJIE Gasteiz Uler-saioak 1 Urtarrilak 29 Martxoak 18 Uler-saioak 2 Apirilak 8 Ekainak 29

7 Athletic Club Lezama Uler-saioak 1 Apirilak 8 Ekainak 11

8 Inmakulada Ikastetxea Tolosa Uler-saioak 1 Apirilak 8 Ekainak 3

9 Danobat Group ONLINE Uler-saioak 1 Apirilak 23 Ekainak 27

Argazkian, aditu-taldeko hiru kideak eta Ikerketa Taldeko biak. Emun-eko Xabi Bosch (ezkerretik lehena), 
Elhuyar-eko Uxue Loinaz (eskuinetik bigarrena) eta Ahize-AEK-ko Raul Perez (eskuinean). Haien tartean 
Ikerketa Taldeko Maialen Iñarra (SLK) eta Pablo Suberbiola (SLK). 

Esperientzia horien bitartez, alde batetik metodologiaren garapen praktikoan jarraitu 

dugu, 2023an formaturiko trebatzaileek metodologiaren zikloak osatuz, jardun horretan 

aditu-taldearen jarraipena eta babesa izan dutelarik: trebatzaile guztiek aholkularitza-

saioak egin dituzte aditu batekin Uler-saioak ikastaroan zehar. Horrekin batera, 

esperientzia horien ikerketarako datuak jaso dira esperientzien une ezberdinetan. 

Esperientzien jarraipena zein ikerketarako datu jasoketa bideratzeko, 2023an sorturiko 

Uler-saioetarako Atari digitala erabili dugu (gune pribatua). Azpiko irudian, atariaren 

menu nagusia. 

 

Esperientzia horietan jasotako datuen analisi osatuak 2025. urtean egingo dira. 

Nolanahi ere, analisi horien lehen urratsa osatu da, bertan parte hartutakoek 

esperientziez egin dituzten balorazioak txosten batean bilduz. Azpiko irudia da aipatu 

txosten horren azala. Horrez gain, txosten osoa kontsultatzeko, → ikus 10.8 Eranskina 

Esperientzia hauetan, 2020-2021ean eginiko Uler-saioak esperientzietatik abiatuta, 

aurrera jarraitu da metodologiaren garapenarekin. Garapen honetako berrikuntza bat 

izan da Uler-saioak 3 zikloko taldeetan, azken 20 orduen baitan, inguruko mintzatzaileak 

taldeetan sartzea.  

Garapen metodologiko horretako beste bi lan aipagarri izan dira, alde batetik, bideo 

eredugarrien bilduma osatzea (aholkularitza-saio eta barne erabilerarako), eta da Uler-

saioak 3 zikloaren materiala berritzea, 2020ko argitalpeneko oinarria abiapuntu hartuta. 

Uler-saioak 3 zikloko taldeetan mintzatzaileak sartzeari dagokionez, prozesu horren 

definizioa eta lanketa egin da lehenik, eta ondoren, Uler-saioak 3-ko taldeetan lehen 

aplikazio praktikoak. 

Prozesu eta lanketa horren erakusgarri: 

→ ikus 10.3 Eranskina 

→ ikus 10.4 Eranskina 

→ ikus 10.5 Eranskina 

Aurreikusi bezala, bestalde, eginiko esperientzia horietako bakoitza amaitu ahala, 

“Itzulketa txostenak” landu dira esperientzian jasotako datu hautatuekin, tokian tokiko 

eragileek ahalik eta epe laburrenean jaso zezaten. 

Prozesu eta lanketa horren erakusgarri: 

→ ikus 10.6 Eranskina 

→ ikus 10.7 Eranskina 

Esperientziak antolatu, horien jarraipena egin eta amaitu ondoren itzulketa-txostenak 

egiteaz gain, urtean zehar metodologia bera garatzen eta hobetzen jarraitzeko lana egin 

da. Lan horri esker, eguneratu egin da “Esperientzien ikerketa eta jarraipena” egiteko 

moduen oinarria. Azpiko irudian, landutako txostenaren azala ikus liteke, eta 

txostenaren xehetasunetarako, → ikus 10.11 Eranskina 

 

Urtean zehar, landu dira halaber Uler-saioak esperientziak antolatzeko eman beharreko 

urratsak, balizko taldeek bete behar dituzten ezaugarriak, antolatzaileek egin beharreko 

lanak, eta abar. Azpiko irudiak erakusten du gai horretaz landuriko txostenaren lehen 

orria. Txostenaren xehetasunak ezagutzeko, berriz, → ikus 10.12 Eranskina 

 

Metodologiaren garapen eta hobekuntzarako egindako ahaleginetan, arreta berezia 

eskatu du ulertzaileek ulermenean egiten duten aurrerapena neurtzeko eta ebaluatzeko 

moduak. Aukera ezberdinak irudikatu eta landu dira horretarako urtean zehar. Azpiko 

irudian, esaterako “Ulermena konprobatzeko” egindako proben bideo bateko irudia.  

 

Prozesu horren emaitza gisa, 2025era begira, definitu da nola egingo den ulertzaileen 

ulermenaren eta horren aurrerapenaren ebaluazioa. Elementu berri bat landu da 

horretarako, “Uler-konpetentziak” deitu duguna, eta ebaluazio-prozesuan gehitu (orain 

arte bi elementu erabiltzen genituen: HABEko ahozko ulermena neurtzeko proba eta 

HEOC dokumentuan deskribatutako mailatan ulertzaileak mailakatzea). → ikus 10.10 

Eranskina 

 

Trebatzaileen formakuntza  

Uler-saioak metodologiaren garapenarekin eta esperientzien zabalpenarekin 

jarraitzeko, 2024ko urrian eta azaroan Formakuntza-ikastaro bat antolatu da (aurrekoa 

2023an antolatu genuen). Azpiko irudian ikastaroaren oinarrizko informazioa; 

xehetasun gehiagorako, → ikus 10.9 Eranskina 

Formakuntza-ikastaro honetan bederatzi lagunek hartu dute parte. Ondorengo taulan 

adierazten da zein erakundetakoak diren: 

 

Aurreikusi bezala, ikastaroa urriaren 25ean abiatu zen eta azaroaren 29an eman zaio 

amaiera. Azpiko argazkian, ikastaroko partaideak, irakasle izan dituzten aditu-taldeko 

kideekin batera: 

4 EUSKARARA HURBILTZEA. IKERKETA-ILDO 

OSAGARRIA 

 2024 

Egiteko nagusiak 1 2 3 4 5 6 7 8 9 10 11 12 

4.- Euskarara hurbiltzea. Ikerketa-ildo osagarria             

Proiektuaren plangintza             

Ikerketaren diseinua             

Marko teorikoaren azterketa eta ikerketaren 

gaiak             

Unibertsoaren azterketa eta ikerketarako 

unibertsoaren hautaketa             

Datu-bilketaren prestaketa             

Datu-bilketa             

Datu-kudeaketa             

Datu-azterketa             

Kontraste-saioa             

Txostena idatzi             

“Euskarara hurbiltzea. Ikerketa-ildo osagarria” ekainetik abendura bitartean garatu da. 

Uler-saioak metodologiaren helburu eta ezaugarrietan adierazten den bezala, ulertzaile 

gisa aritzeko izena ematen dutenak, oro har, ordura arte euskaratik urrun bizi izan diren 

pertsonak dira. Alegia, kasu gehienetan, euskaraz aritzen diren harreman-sareetatik 

urrun egon ohi dira. Hala, hurbilpen gisa, ikerketa-ildo osagarri honen helburu nagusia 

izan da oinarri egoki bat sortzea 2025 eta 2026an zehar garatuko den ikerketa 

bideratzeko. Horrez gain, helburu zehatzagoa izan da Uler-saioetan parte hartzeak 

pertsona hauei zer ekarri dien ezagutzea eta aztertzea, besteak beste: nola bizitu dute 

prozesu hori? Nolatan hurbildu dira saioetara, eta zein helbururekin? Prozesuan zehar, 

bete dira helburu horiek? Eta, euskara ahoz ulertzen hasi izanak zer ekarri du haientzat? 

Zer suposatu die? Euskara ulertzen hasi izanak zabaldu die ate berririk euren bizitzan? 

Eman die aukera harreman, diru-baliabide edo lan-baldintza aldetik onurarik jasotzeko, 

edo sentitzeko? 

Uler-saioetan izena eman eta bertako ziklo bat edo gehiago (Uler-saioak 1, 2, 3) egin 

duen jendearen eskarmentua jasotzea erabilgarria da etorkizunean halako urratsa eman 

dezakeen jendeari begira. Hain zuzen, ondorio positibo horiek modu egokian 

komunikatzea eraginkorra izan daiteke balizko parte-hartzaileengan euskarara 

hurbiltzeko gogoa aktibatzeko. Bestalde, Uler-saioetan aritu den jendearen ezaugarriak, 

bizipenak, ikuspegiak… ondo ezagutzea lagungarria izan daiteke euskaraz oinarrizko 

ulermena ez duen jendearengana nola hurbildu hobeto jakiteko. 

Goiko taulako kronograman laburtu dira 2024an egindako lanaren egiteko eta data 

nagusiak. Bi atal nagusitan banatu da garaturiko lana. Alde batetik, gaiaren inguruko 

bibliografia aztertu da (10.24 Eranskinean), lan honetan aurrera begira aintzat 

hartuko ditugun oinarri teorikoak finkatzeko. Bestetik, 2023-2024 ikasturtean Uler-

saioetan parte hartu duten ulertzaileen iritziak, ikuspegiak, bizipenak eta abar ezagutze 

aldera, lagin baten hautaketa egin da, eta 8 lagunekin sakoneko elkarrizketak egin dira 

(10.25 Eranskinean). Marko teorikoa eta ikerketaren diseinua kontuan hartuta, 

elkarrizketarako gai hauek zehaztu dira: 

1. BIOGRAFIA Migrazio-prozesua 
Lana 
Herria 

2. BIOGRAFIA LINGUISTIKOA Lehen hizkuntza 
Beste hizkuntza batzuk 

3. HIZKUNTZA ZER DEN Funtzioak eta balioak 
Euskararen loturak 

Irudiak eta usteak 

4. ABIAPUNTUA Informazioa nola jaso 
Zerk bultzatuta 

5. IKASTARO BARNEKO SOZIALIZAZIOA Trebatzailea 

Ikaskideak 

6. IKASTAROAREN EZAUGARRIAK Egitura 
Metodologia 

7. BALIABIDEAK Pertsonalak 
Lanekoak 

8. HIZKUNTZA-GAITASUNA Helburuak bete 
Emaitzak 

9. HIZKUNTZA-ERABILERA Helburuak bete 
Emaitzak 

10. INTEGRAZIO SOZIALA Harremanak 
Emozioak 

11. INTEGRAZIO LABORALA Prestigioa 

12. INTEGRAZIO KULTURALA Ekitaldiak 

Kontsumoa 

13. INTEGRAZIO IDENTITARIOA Emozioak 

14. IKASTAROAREN EBALUAZIOA Orokorra 
Proposamenak 

15. GOMENDIOAK Euskara ez dakienari 
Euskaldunei 

Aipatutako gaiak aintzat hartuta, elkarrizketa horietarako gidoia prestatu da (10.26. 

Eranskina), eta jasotako informazioaren analisi tematikoa egin da Atlas.ti ikerketa 

kualitatiborako tresna erabiliz. Programa hau oso erabilgarria da datu kualitatiboak 

modu sistematizatu batean antolatzeko eta kudeatzeko, analisi-prozesua arintzeko, eta 

emaitzak modu errazagoan irakurtzeko eta gurutzatzeko (beheko irudia). 

Azkenik, landuriko oinarri teorikoen araberako datuen hustuketa egin da, eta emaitzak 

lau ataletan sailkatu dira: (1) parte-hartzaileen hizkuntza ideologiak; (2) parte hartzeko 

motibazioak eta moduak; (3) parte hartu ondoren ondorioak, iritziak eta emaitzak; eta 

(4) Uler-saioen prozesua. 

 

  

 

 

Azterketaren emaitzetatik, ondorioak eta gako esanguratsuak identifikatu dira, eta hiru 

multzotan sailkatu dira: Uler-saioetan hasi aurretik metodologia horrekiko parte-

hartzaileek izan duten jakinmina eta espektatibak; alderdi psikosozialean bizi izan duten 

esperientzien bilakaera; eta parte-hartzaileek Uler-saioen inguruan egin duten balorazio 

orokorra. Laburpen moduan, ideia hauek azpimarratu daitezke: 

• Uler-saioen metodologia berritzaileak parte-hartzaileengan jakinmina piztu du, 

euskaraz ulertzea erronka erakargarri modura hartuz. Era berean, lan-esparru 

euskaldunetan komunikazioa normalizatzeko eta bezeroekin harreman hobea 

izateko espektatibekin izena eman dute parte-hartzaile batzuek. Beste batzuk 

espektatiba argirik gabe hasi dira, erronka pertsonal gisa. Oro har, parte-

hartzaileek itxaropenak bete direla adierazi dute, euskararen ulermen-mailan 

hobekuntza nabarmena lortu baitute. 

• Uler-saioek euskararekiko jarrera aldaketa positiboak eragin dituzte parte-

hartzaileengan. Familia eta komunitate giroan euskara garrantzi handiagoa 

hartzen ari da, eta ulermena hobetzeak bazterketaren sentimendua gutxitu eta 

o Alderdi formal-linguistikoak

o Alderdi pertsonalak

o Alderdi komunitarioak (balio integratzailea) 

o Alderdi pragmatikoak (balio instrumentala)

Parte-hartzaileen

HIZKUNTZA-

IDEOLOGIAK

o Aurretiko arrazoiak

o Espektatibak 

Parte hartzeko

MOTIBAZIOAK 

eta MODUAK

o Alderdi psikosozialak

o Alderdi komunitario-kulturalak

o Alderdi instrumentalak

Parte hartu 
ondoren  

ONDORIOAK,

IRITZIAK eta 

EMAITZAK

o Informazioa nola jaso

o Metodologia didaktikoa

o Balorazioa

Uler-saioen

PROZESUA

integrazio handiagoa sustatu du. Gainera, bertako euskaldunek ahalegin hori 

aitortzen dutela sentitzeak motibazioa areagotu die. Nolanahi ere, aldaketa 

hauek ez dira parte-hartzaile guztietan maila berean gertatu, eta batzuek 

harreman sozialetan edo kulturaletan eragin mugatua somatu dute. 

• Uler-saioen izaera eta metodologia oso positiboki baloratu dira, bereziki 

irakaslearen papera, talde txikietan lan egitea eta ahozko ulermena helburu 

nagusi izatea. Batzuek adierazi dute metodologia dinamiko eta malguak 

hizkuntza ikasteko prozesua errazten duela, estresa gutxituz eta motibazioa 

sustatuz. Parte-hartzaileek saioak arrakastatsuak izan direla eta lorpenak 

egingarriak direla sentitu dute. Era berean, Uler-saioek euskararekin lehen 

harreman atsegina eskaintzen dutela adierazi dute, eta horrek etorkizunean 

urrats berriak egiteko motibazioa indartzen die. 

Aipatutako lana berariazko txosten batean jaso da. Bi oinarri horietatik abiatuta, 

bestalde, datozen bi urteetan gai honen inguruko ikerketa garatzeko proposamena 

aurkeztu da, eta bi ikerketa aukera planteatu dira (behean dokumentu horren azala). 

 

Horrez gain, 2024ko azaroaren 5ean Badalaben antolatutako kontrastea-saioaren 

ekarpenak ere kontuan hartu dira txosten horretan. Saio horretan, Gipuzkoa Ariguneko 

batzordeko kideek parte hartu zuten (behean saioaren argazkia). Soziolinguistika 

Klusterrak ildo honen lanketa aurkeztu zuen, eta besteak beste hastapeneko ikerketaren 

nondik-norakoak, behin-behineko emaitzen laburpena eta ildo honen ikerketa 

proposamenaren planteamendua partekatu zituen. Saioan zehar, taldekideek aukera 

eduki zuten horren inguruko ekarpenak egiteko; horiek guztiak ere aztertu eta aintzat 

hartu dira aipatutako dokumentuan. 

Bidalitako proposamena lantzen jarraituko da datorren urtean, eta behin-betiko 2025-

2026ko ikerketaren diseinua zehaztu eta inplementatuko da. 

 

5 ULERRIZKETA METODOLOGIA 

 

 2024 

Egiteko nagusiak 1 2 3 4 5 6 7 8 9 10 11 12 

5.- Ulerrizketa metodologia                         

2019-2021 esp. – Analisiak eta ondorioak             

Ulerlaguna jarraipena             

 

2019 eta 2021 artean eginiko esperientziak. Analisiak eta ondorioak  

2019 eta 2021 artean eginiko Ulerrizketa metodologiaren esperientzien gaineko 

analisiak eta horien ondorioen lanketa egin da urtean zehar, neurri batean. Lan hori, 

dena den, ez da aurreikusten zen moduan garatu ahal izan, eta analisien amaiera zein 

argitalpena aurreragorako utzi da. 

Ulerrizketa esperientzien materialak eta urratsak 

Gipuzkoa arigune egitasmoaren baitan modu pilotuan garatzea aurreikusten den 

Ulerrizketa metodologiaren esperientziei begira, materialen eta esperientziak 

antolatzeko urratsen gaineko lanketa egin da, neurri batean (ikus gorago 2.- Gipuzkoa 

arigune atala). 

Ulerlaguna egitasmoaren jarraipena 

Ulerlaguna proiektua, Euskaltzaleen Topaguneak garatzen du. Bertan, modu 

esperimentalean, Ulerrizketa metodologiaren oinarriak aintzat hartzen dira, 

Mintzalaguna proiektuan aritzeko behar besteko maila ez duten kideei aukera berri bat 

eskaintzeko. Uztarketa interesgarria da, besteak beste Ulerrizketa metodologia lan-

mundutik kanpo aplikatzeko aukera berriak zabal ditzakeelako.  

2024 urtean zehar, Topagunea Ulerlaguna proiektuan lanean ari diren kideekin 

koordinazio bilerak egin dira eta proiektu horren garapenean ematen ari diren urrats 

interesgarrien berri jaso dugu. Era berean, aurrera begira Ulerrizketa proiektuarekin 

lankidetzan aritzeko egon litezkeen aukerak eta horretarako behar diren baldintzak 

landu dira. 

Ulerrizketa metodologiaren eguneraketa 

2024 urtean zehar egin ditugu lehen aldiz Aldahitz-en Uler-saioak eta Ulerrizketa 

metodologien arteko uztarketa edo jarraipena aztertzeko esperientzia pilotuak (ikus 

beherago 7.- Sistema integrala atala). Proba horiei begira, Ulerrizketa metodologiaren 

aurreko urteetako esperientziak, balorazioak eta hobetu beharrekoak hartu dira 

kontuan, eta metodologiaren datu-jasoketa eta jarraipena egiteko materialak eguneratu 

dira. Besteak beste, ikerketa mailan esperientzia bateko partaideak haien artean 

“Ulerrizketan ongi” aritzera iritsi diren edo ez gaiaren inguruan teorizatu da, eta 

bereizketa hori txertatu esperientzien jarraipenean eta datu jasoketan. → ikus 10.17 

Eranskina 

 

 

6 EUSLE METODOLOGIA 

 

 2024 

Egiteko nagusiak 1 2 3 4 5 6 7 8 9 10 11 12 

6.- Eusle metodologia                         

2018-2021 esp. – Analisiak eta ondorioak             

 

2018 eta 2021 artean eginiko Eusle metodologiaren esperientzien gaineko analisiak eta 

horien ondorioen lanketa egin da urtean zehar, neurri batean. Lan hori, dena den, ez da 

aurreikusten zen moduan garatu ahal izan, eta analisien amaiera zein argitalpena 

aurreragorako utzi da. 

Bestalde, Gipuzkoa arigune egitasmoaren baitan modu pilotuan garatzea aurreikusten 

den Eusle metodologiaren esperientziei begira, materialen eta esperientziak antolatzeko 

urratsen gaineko lanketa egin da, neurri batean (ikus gorago 2.- Gipuzkoa arigune 

atala). 

7 SISTEMA INTEGRALA 

 

 2024 

Egiteko nagusiak 1 2 3 4 5 6 7 8 9 10 11 12 

7.- Sistema Integrala I: Uler-saioak 3 > Ulerrizketa 

jarraipena                         

Diseinua - definizioa             

Dokumentazioa eta irizpideak landu             

Lokalizazioa-hautaketa-formazioa                          A             

Esperientzien garapena                                               A             

Balorazioak                                                                     A             

Emaitzen dokumentuak                                              A             

 

Sistema Integrala I: Uler-saioak 3 eta Ulerrizketa metodologien arteko 

jarraipenaren ikerketa. Proba pilotuak  

Aldahitz proiektuko metodologien arteko loturak ikertzea izan da Sistema integral-aren 

garapenean eman den lehen urratsa. Eta urrats hori antolatu da 2023-2024an garatzen 

ari garen Uler-saioak metodologien esperientziekin lotuta. 

Uler-saioak 3 zikloa amaitzean, hipotesia da ulertzaileak B1 inguruko ulermen-maila 

izatera iritsiko direla. Eta ulermen-maila hori da, hain zuzen, Ulerrizketa metodologian 

abiapuntu gisa hartzen duguna. Hala, 2024an zehar, bi metodologia horien arteko lotura 

modu pilotuan ikertzeko esperientziak diseinatu, antolatu eta garatu dira. Esperientzia 

horietan parte hartu duten unitateak borondatezkoak izan dira, eta hautatu dira Uler-

saioak 3 zikloa amaitu eta B1 inguruko ulermen-maila lortu duten ulertzaileen artean. 

Proba pilotu hauek garatu ahal izateko, gaiaren lanketa teoriko-metodologikoa egin da 

lehenik. Jarraian dokumentazioa eta irizpideak finkatu dira, bi metodologien arteko 

lotura edo jarraipena partaideei nola proposatu eta horretarako bete beharreko 

baldintzak definitzeko. Ondorengo irudiak laburtzen du 2024an Uler-saioak 3 eta 

Ulerrizketa metodologien arteko lotura lehen aldiz ikertzeko proba pilotuak antolatzeko 

egindako prozesuaren urrats nagusiak: 

 

 

1) 
Hausnarketa, 

prestaketa

2)       
Diseinua eta 

txostenak

3) 
Harremanak 

guneekin

4)   
Partaideak 
lokalizatu

5)   
Partaideen 
onarpena

6)     
Unitateen 
formazioa

7) 
Esperientziak 

garatu

8)   
Ebaluazioa 

partaideekin

Behin proba pilotuak egiteko oinarriak landuta (goiko eskeman, 1 eta 2 urratsak), tokian 

tokiko harremanak garatu dira. Guneetako arduradunen laguntzaz, balizko partaideak 

lokalizatu (ulertzaile/mintzatzaileak) eta parte hartzeko proposamena luzatu zaie 

(eskeman 3, 4 eta 5 urratsak). Behin esperientzietan parte har zezaketen partaideak 

definituta (“Ulerrizketa unitateak”), esperientziak garatzeko datak adostu dira, eta 

formazio-saioak antolatu (aditu-taldeko kideek eman dituzte). Formazio-saioak egin 

ondoren hartu dute partaideek Ulerrizketa esperientziak garatzeko erabakia, eta 

esperientziek garatu dira 8 astez, asteroko jarraipenarekin eta ikerketarako datuak 

jasoz. Azkenik, esperientzien ebaluazioak egin dira partaideekin (eskeman 6, 7 eta 8 

urratsak). Guztira 3 esperientzia egin dira (hiru “Ulerrizketa unitate”), gune bakarrean1 

(Bilboko EDE Fundazioa), urria eta abendua artean. Esperientzia horien ebaluazioak eta 

datuen analisiak 2025. urtean egingo dira. 

Proba pilotuen urratsak eta irizpideak tokian toki esperientziak antolatzen lagundu 

diguten arduradunei ongi adierazteko txosten bat landu da. Ondorengo irudia da txosten 

horren azala, eta bere xehetasunak ezagutzeko,  → ikus 10.16 Eranskina 

 

Proba pilotu hauek antolatzen lankide izan ditugunei urratsak eta irizpideak adierazi 

aurretik, proba hauen ikerketa aldetik aintzat hartu ditugun helburuak eta irizpideak 

definitzeko lana egin da. Horretarako, besteak beste, Ulerrizketa metodologia-ren 

eguneraketa bat egin da (ikus gorago 5.- Ulerrizketa metodologia atala). Azpiko 

irudia da txosten horren azala, eta bere xehetasunak ezagutzeko,  → ikus 10.17 

Eranskina 

 
1 Beasaingo Uler-saioak esperientziaren taldean ere eman ziren pausoak proba pilotu 

hauek egiteko, baina ulertzaileen lan-baldintzen aldaketak tarteko, azkenean ez zen 

aukerarik izan esperientziak garatzeko. 

Bi oinarri horiez gain, beste hainbat elementu landu dira proba pilotu hauetarako. Esate 

baterako, Uler-saioetan ibili diren partaideei, Ulerrizketa metodologia zer denari buruzko 

azalpenak (euskaraz eta gaztelaniaz), balizko partaideek proba hauetan parte hartzeko 

inguruan mintzatzaile egokiak zituzten jasotzeko fitxak eta esperientzien jarraipen eta 

ebaluaziorako hainbat elementu. 

Prozesu eta lanketa horren erakusgarri, material horietako batzuk jaso dira ondorengo 

eranskin hauetan: 

→ ikus 10.13 Eranskina 

→ ikus 10.14 Eranskina 

→ ikus 10.15 Eranskina 

→ ikus 10.18 Eranskina 

→ ikus 10.19 Eranskina 

→ ikus 10.20 Eranskina 

8 GARAPEN TEORIKO-METODOLOGIKOA 

 2024 

Egiteko nagusiak 1 2 3 4 5 6 7 8 9 10 11 12 

8.- Garapen teoriko-metodologikoa                         

Ikerketa Taldearen saioak eta lanketak             

 

Lehentasunezko lan-ildoa izan ez den arren, egitasmoaren garapenak ahalbidetu duen 

neurrian, proiektuko Ikerketa Taldeak lan-saioak zein bestelako lanketak egin ditu 

garapen teoriko-metodologikoan aurreratzeko. 

Apirilean Ikerketa Taldeko bi kidek parte hartu genuen CUSC-ek antolaturiko mintegi 

batean, Equiling proiektuko Joan Pujolar eta Maite Puigdevall ikerlariek emandakoa: 

“Conscienciació i agència en la construcció de la justícia sociolingüistica”. Azpiko irudia 

da mintegi horretan hizlariek emandako azalpenen atal bat. 

 

Horrez gain, maiatzean Ikerketa Taldeko kideok parte hartu genuen Galesko Centre for 

language planning-ek antolaturiko saio batean. Bertako gaia “Using Behaviour Change 

Methods in Language Policy and Planning” izan zen, Aldahitz proiektuko gaiekin lotura 

zuzena duena. Irakaslea Osian Elias doktorea izan zen. Azpiko irudian, saio horretako 

materialen azala: 

9 EMAITZEN ZABALKUNDEA ETA HARREMANAK 

 2024 

Egiteko nagusiak 1 2 3 4 5 6 7 8 9 10 11 12 

9.- Emaitzen zabalkundea                         

Webgunea eguneratu             

“Research metodologies” konferentzia (Gales)             

Online mintegia - Arfor             

 

Emaitzen zabalkundea eta harremanak ere ez dira izan lehentasunezko lan-ildo bat 

2024ko egitasmo honen baitan, eta beraz, gai honetan egin diren lanak baldintzatuta 

egon dira. 

Nolanahi ere, aintzat hartu da proiektuko webgunearen eguneratzea, horretarako 

aukera egon den neurrian. 

Aldahitz Ikerketan landuriko edukiak eta sorturiko ezagutza zabaldu zein beste 

eremuetako ikerlariekin harremanak egiteari dagokionez, bestalde, bi jarduera nagusi 

garatu dira 2024an. 

Batetik, irailean parte hartu genuen Galesko “Centre for Welsh Politics and Society” 

erakundeak antolaturiko Workshop batean: “Economy, language and the workplace: 

good practice from the Basque Country”. Azpiko irudian ikus daiteke gaiari buruz Gales-

en argitaratutako albistea. Workshop-aren egitarauaren xehetasuna ezagutzeko, berriz, 

→ ikus 10.21 Eranskina Eta  bertan azaldutako edukiak ezagutzeko, → ikus 10.22 

Eranskina 

Horrez gain, uztailean Aldahitz-eko zuzendariak parte hartu zuen Soziolinguistika 

Klusterreko beste lankide batekin batera Galesko Aberystwyth unibertsitatean 

antolaturiko nazioarteko “Research Metodologies Conference”-an, bertan Aldahitz 

Ikerketarekin eta bere garapenarekin loturiko komunikazio bat aurkeztuz.  

Azpiko bi irudietan, batetik Conference horretako partaideen argazkia, eta bestetik 

Aldahitz-en inguruan aurkezturiko komunikazioaren une bat. Bertan aurkezturiko 

edukien xehetasuna ere kontsulta daiteke; → ikus 10.23 Eranskina  

10 ERANSKINAK 
 

10.1 EUSLE METODOLOGIA. ESPERIENTZIEN LOKALIZAZIORAKO 

FITXA 

10.2 ULERRIZKETA ESPERIENTZIAK ANTOLATZEKO ESKEMA 

10.3 ULER-SAIOAK 3. MINTZATZAILEAK TALDEAN SARTZEKO 

PROZESUA 

10.4 MINTZATZAILEAK TALDEETAN. INFORMAZIOA 

10.5 MINTZATZAILEAK TALDEETAN SARTZEA. FORMAZIOA 

10.6 ULER-SAIOAK. ITZULKETA TXOSTENA 

10.7 ULER-SAIOAK. 9 ITZULKETA TXOSTEN 

10.8 ULER-SAIOAK 2023-2024. ESPERIENTZIEN EBALUAZIOA 

10.9 FORMAKUNTZA IKASTAROA 2024 

10.10 ULER-KONPETENTZIAK 

10.11 ULER-SAIOAK – ESPERIENTZIEN IKERKETA ETA 

JARRAIPENA 

10.12 ULER-SAIOAK - ESPERIENTZIEN ANTOLAKETA – 

URRATSAK ETA IRIZPIDEAK 

10.13 SISTEMA INTEGRALA PROBA PILOTUAK. 

ULERRIZKETAREN EZAUGARRI NAGUSIAK 

10.14 SISTEMA INTEGRALAREN PROBA PILOTUAK. ZER DA 

ULERRIZKETA? 

10.15 SISTEMA INTEGRALAREN PROBA PILOTUAK. AUKEREN 

FITXA 

10.16 SISTEMA INTEGRALAREN PROBA PILOTUAK. 

ARDURADUNAREN DOKUMENTUA 

10.17 SISTEMA INTEGRALAREN PROBA PILOTUAK. IKERKETA 

MAILAKO HELBURUAK ETA IRIZPIDEAK 

10.18 SISTEMA INTEGRALAREN PROBA PILOTUAK. 

ASTEROKO JARRAIPEN FITXA 

10.19 SISTEMA INTEGRALAREN PROBA PILOTUAK. 

MINTZATZAILEEN BALORAZIOA 

10.20 SISTEMA INTEGRALAREN PROBA PILOTUAK. 

EBALUAZIORAKO TXANTILOIA 

 

 
 

 
 

  



Aldahitz Ikerketa 2024 
Hizkuntza-ohituren aldaketa-prozesuen azterketa 

 

 

59 

10.21 WORKSHOP - EGITARAUA 

10.22 WORKSHOP – KOMUNIKAZIOAREN EDUKIA 

10.23 NAZIOARTEKO KONFERENTZIA - KOMUNIKAZIOA 

10.25 HASTAPENEKO IKERKETARAKO HAUTATUTAKO 

UNIBERTSOA 

Parte-

hartzail. 

Gen. Adina Bizi 

tokia 

Jatorria L1 Ikasketa-

maila/lanbidea 

Zenbat 

denbora 

hemen 

Taldea 

US1 E 62 Barrakaldo Barakaldo Gaztelera Informatikaria Hemen jaioa EJIE, Online 

US2 E 

49 Errenteria Kolonbia Gaztelera 

Konlonbian, 

kontablea. Hemen ez 

du lanik 5 urte 

Koldo Mitxelenako 

gurasoak 

US3 E 

51 Errenteria 

Donostian jaioa, 

eta 

Extremaduran 

bizi, gurasoak 

Extremadurakoak Gaztelera 

Abokatua, 

autonomoa, bulegoa 

du Hemen jaioa 

Koldo Mitxelenako 

gurasoak 

US4 E 
48 Irun Nicaragua Gaztelera Ibilbide luzea 14 urte SOS Arrazakeria 

US5 E 

48 Bilbo 

Bilbo, gurasoak 

Extremadurakoak Gaztelera Administrazioa Hemen jaioa EDE 

US6 E 
24 Elgoibar Madrid Gaztelera Ikasketak 9 hilabete Danobat, Online 

US7 E 

33 Errenteria Maroko Amazig Etxean egiten du lan 

6 urte eta 

erdi 

Koldo Mitxelenako 

gurasoak 

US8 E 

31 Errenteria Venezuela Gaztelera Supermekatu batean 

Urtebete eta 

hiru hilabete Orereta Ikastola 

10.26 ELKARRIZKETARAKO GIDOIA 

 

Euskarara hurbiltzea: 

ikerketa-ildo osagarria 

Esperientzian parte hartu dutenen ahotsak 
 

Elkarrizketetarako gida 

1. INTRODUCCIÓN 

Saludos, presentación y agradecimientos 

Descripción de los objetivos del proyecto: 

⎯ 1. Conocer la experiencia de las personas que habéis participado en el en 

esta experiencia, el interés de la metodología de Ulersaioak, su eficacia y 

el valor que creéis que tiene. 

⎯ 2º Conocer vuestras opiniones, sobre las experiencias y sentimientos que 

ha aportado a vuestras vidas el acercamiento al euskera, una vez 

finalizados los Ulersaioak. 

⎯ 3. Recoger vuestras opiniones, sugerencias y propuestas para mejorar la 

metodología. 

 

2 CONTEXTUALIZACIÓN 

2.1 CARACTERÍSTICAS PERSONALES (VIVENCIAS) 

⎯ ¿Cuál es tu origen? (país y, si es posible, más detalles precisos). Si eres 

migrante, ¿nos puedes contar cuál ha sido tu trayectoria en este proceso? 

⎯ ¿Cuál es tu biografía lingüística? ¿Cuál es tu primera lengua o la de la 

familia? ¿Cuántos lenguas hablas? ¿Qué relación tienes con ellas? Y dónde 

las utilizas (en casa, en la calle...) o con quién (en familia, con tus amigos, 

en el trabajo…) 

⎯ Si hablas más de una lengua, ¿cómo la has aprendido? ¿Cuál ha sido el 

proceso de este aprendizaje? 

2.2 IDEOLOGÍA: CONCEPTO DE LENGUA 

⎯ ¿Qué funciones tienen las lenguas en general? ¿Son meras herramientas 

de comunicación? ¿Forman parte de la identidad de las personas, del 

grupo, del pueblo, de la nación? 

⎯ ¿Qué valor tienen las lenguas en relación a la integración en la comunidad 

y/o en el grupo? ¿En concreto, en el caso del euskera? 

⎯ ¿Qué valor tiene el euskera? ¿Para hacer nuevos amigos? ¿Para 

mejorar la profesión? ¿Vale lo mismo para niños que para adultos? 

⎯ ¿Con qué ámbitos relacionas el euskera? ¿Con el concepto de familia? ¿Con 

el trabajo? ¿Con el ocio? 

⎯ ¿Cómo calificarías el euskera? Por ejemplo: bonito, moderno, valioso, fácil 

/ feo, retrógrado, difícil… 

⎯ ¿Crees que la diversidad lingüística enriquece al ser humano o a la 

sociedad, o, por el contrario, es un obstáculo para el entendimiento de las 

personas y de las sociedades? ¿Crees que es importante hablar una lengua 

minorizada? ¿O que, por el contrario, se trata de un impedimento, 

obstáculo, barrera, estorbo... para la comunicación? 

⎯ ¿Si todos habláramos la misma lengua nos entenderíamos mejor? ¿Qué 

opinión te merece esto? Y, en caso afirmativo, ¿cuál crees que debería ser 

esa lengua? 

2.3 CONTEXTO SOCIAL 

⎯ [Sobre el municipio, en el caso de experiencias que se sitúan fuera del 

ámbito laboral] ¿Dónde vives? ¿Desde cuándo? ¿Qué relación tienes con 

el municipio en el que se ha desarrollado la experiencia? ¿Participas en 

alguna dinámica social del municipio (algún grupo...)? ¿O cuál es tu vida 

cotidiana en el municipio? ¿Cuáles son los espacios que visitas 

habitualmente (biblioteca, polideportivo, plaza, bares…)? ¿Dirías que 

estás integrado? 

⎯ [Sobre la empresa, en el caso de las experiencias que se sitúan el ámbito 

laboral] ¿Desde cuándo trabajas aquí? ¿Te gusta? ¿Tienes estabilidad? 

¿Te ves trabajando aquí en el futuro? Si te gusta trabajar en este lugar, 

¿qué te atrae de trabajar ahí? ¿Te sientes parte de ese lugar/grupo o en 

sintonía con la misión de la empresa? 

 

3 LA EXPERIENCIA 

3.1 PUNTO DE PARTIDA DE LA EXPERIENCIA 

⎯ ¿Cómo has recibido la información para participar en los Ulersaioak? A 

través del boca en boca, (familia, amigos), en tu lugar de trabajo, a través 

de las instituciones, servicios municipales, entidades sociales, 

asociaciones… 

⎯ ¿Qué te ha impulsado a participar? Curiosidad, expectativas de mejora 

laboral, o mejoras sociales y culturales o comunitarias… 

3.2 DE LA SOCIALIZACIÓN INTERNA DE LA EXPERIENCIA 

⎯ Durante la experiencia, ¿qué ayuda/acompañamiento has recibido? 

Seguimiento de responsables, relación entre compañeros/as, personas 

ajenas a la experiencia…. 



Aldahitz Ikerketa 2024 
Hizkuntza-ohituren aldaketa-prozesuen azterketa 

 

 

71 

⎯ ¿Qué mejorarías? ¿Alguna sugerencia? 

⎯ ¿Cómo valoras que se organicen este tipo de experiencias en tu 

empresa/municipio? 

3.3 CARACTERÍSTICAS DE LA EXPERIENCIA 

⎯ ¿Qué opinas de la estructura de esta experiencia? Gestión del tiempo en 

el diseño general y dentro de las sesiones (longitud, horario) 

⎯ ¿Qué opinas de la metodología? La importancia de la comprensión oral, 

la definición de objetivos y la flexibilidad, ¿qué destacarías respecto a 

otros cursos de euskera? 

⎯ ¿Qué mejorarías? ¿Alguna sugerencia? 

3.4 REQUISITOS PARA PARTICIPAR EN LA EXPERIENCIA 

⎯ ¿Qué condicionantes/obstáculos (personales, logísticos…) has tenido para 

participar o durante la experiencia? ¿Cómo te has organizado? ¿Has 

participado durante tu jornada laboral o has tenido que dedicar parte de 

tu tiempo personal? 

⎯ ¿Qué mejoras propondrías? 

 

4 RESULTADO DE LA EXPERIENCIA: ¿QUÉ TE HA APORTADO? 

 4.1 COMPETENCIA Y USO DEL EUSKERA 

⎯ ¿Se han cumplido los objetivos propuestos? Por ejemplo, cuando oyes 

hablar en euskera, o en general cuando te hablan en euskera, ¿entiendes 

más que antes? (mirar las valoraciones que han hecho y hacer referencia 

a ellas) 

⎯ ¿Has notado algún otro cambio? 

4.2 VENTAJAS PERCIBIDAS Y ESTADO EMOCIONAL POSTERIOR 

Desde que has participado en los Uler-saioak y entiendes más euskera 

(aunque no sea todo) 

⎯ Integración social: 

o ¿Tienes relaciones más positivas con las personas que hablan en 

euskera? (bonitas, cálidas, gustosas, cercanas) 

o ¿Ahora que puedes entender más euskera, te parece que ha 

habido algún cambio en las actitudes de los hablantes euskaldunes 

hacia ti? 

o ¿Se han ampliado o reforzado tus redes de relaciones con los 

hablantes de euskera? 

⎯ Integración laboral: 

o ¿Detectas mejoras en el puesto de trabajo? 

o ¿Te sientes mejor considerado? 

o ¿Crees que tienes más ventaja ahora para encontrar trabajo? 

⎯ Integración cultural: 

o ¿Se te ha ampliado la posibilidad de participar en actividades del 

ámbito cultural vasco? ¿Te gusta participar? 

o Conocer la cultura vasca, ¿te ha abierto nuevas oportunidades 

culturales? ¿Sientes que has comenzado a ser partícipe (en mayor 

medida) de la comunidad euskaldun? 

o ¿Cree que los euskaldunes consideran que eres partícipe de su 

comunidad? Y ¿de la identidad vasca? (no tiene que ser 

excluyente) 

o ¿Ha notado algún otro cambio en las emociones con respecto al 

euskera? 

4.3 VALORACIÓN FINAL 

⎯ ¿Qué valoración general harías de la experiencia? Tres palabras 

⎯ ¿Propondrías/ animarías a participar a quienes hasta ahora no han 

aprendido euskera? ¿Qué consejo darías a alguien que acaba de llegar, 

en relación con el euskera? 

⎯ ¿Y qué le mensaje le darías a la comunidad euskaldun después de tomar 

parte en esta experiencia? 

⎯ ¿Otras propuestas? 

10.27 ALDAHITZ EGITASMOA GIP ARIGUNE BATZORDEAN 

 

 
 

 
 

 
 

 
 

 


